
தமிழர் வரலாறு





குறித்துப் பலர் கூடும் ஒர் அவை, ‘’சங்கம்‘’ என்ற சொல்லால் அழைக்கப்பட்டது எப்போது ? இந்த வினாவிற்கும் திருவாளர் பி. டி. எஸ். அவர்களே விளக்கம் அளித்துள்ளார்கள்.

‘’சமணர்களும், பெளத்தர்களும், கி. மு. நான்காம் நூற்றாண்டு தொடங்கி, தமிழகத்துள் நுழையலாயினர், ஆயினும், கி. பி. ஐந்தாம் நூற்றாண்டு அவர்கள் புறநகர்ச் சோலைகளிலேயே வாழ்ந்து வந்தனர். ஆகவே, தமிழர் உள்ளங்களை அவர்கள் ஆட்கொள்ள இயலவில்லை (பக்கம் : 246) என்று கூறிய அவர், இயற்கையறிவு வளர்ச்சியைக் குறிக்கோளாகக் கொண்டு அமைக்கப்பட்ட ஒரு குழுவின், பம்பாய்ப் பிரிவின் வெளியீடுகளின் (Jouranl of the Bombay Branch Royal Society) 17 வது தொகுதியை ஆதாரம் காட்டி மதுரையில், கி.பி. 470இல்  ‘’திராவிடர் சங்கம்‘’ என்ற பெயரில் ஒரு சமண சங்கம் நிறுவப்பட்டதாகக் கூறியுள்ளார். (பக்கம் : 247)

சமண பெளத்தர்கள் மூலம் கி. பி. ஐந்தாம் நூற்றாண்டில், தமிழகத்தில் நுழைந்து விட்ட ‘’சங்கம்‘’ என்ற சொல், கி. பி. ஏழாம் நூற்றாண்டில் எழுதப்பட்ட அகப்பொருள் உரையில் இடம் பெற்று விட்டதில் வியப்பே இல்லை; கி. பி. 620-ல் ஆட்சி புரிந்திருந்த மகேந்திரவர்மன் காலத்தவரும், வழிவழியாகச் சைவ சமயமே சார்ந்து வந்த குடும்பத்தில் வந்த வருமான, அப்பர் என அழைக்கப்படும் நாவுக்கரசர் அவர்களே, "நல்லாறு தெரிந்துணர, நம்பர் அருளாமையினால், கொல்லாமை மறைந்துறையும் அமண் சமயம் குறுகினார்' என்றால், அக்காலத் தமிழர், வழிவழியாக ஆட்சியிலிருந்து வந்த, 'அவை என்ற தனித்தமிழ்ச் சொல்லைக் கைவிட்டு,  ‘’சங்கம்' என்ற சமஸ்கிருதச் சொல்லைத் தழுவிக் கொண்டதில் வியப்பு இல்லை.

கி.பி. ஏழாம் நூற்றாண்டில் எழுதப்பட்டதே, இன்றைய அகப்பொருள் உரை என்பது உறுதி செய்யப்பட்ட ஒன்றாகி

